
AHOLIGA UY-JOY KOMMUNAL XIZMATLAR 

KO‘RSATISH SIFATINI BAHOLASH VA 

TAKOMILLASHTIRISH USULLARI 
Boboqulov Sanjar Bahromqulovich 

 

МЕТОДЫ ОЦЕНКИ И СОВЕРШЕНСТВОВАНИЯ 

КАЧЕСТВА ПРЕДОСТАВЛЕНИЯ ЖИЛИЩНО-

КОММУНАЛЬНЫХ УСЛУГ НАСЕЛЕНИЮ 
Бобокулов Санжар Бахромкулович 

 

METHODS FOR ASSESSING AND IMPROVING 

THE QUALITY OF HOUSING AND COMMUNAL 

SERVICES PROVIDED TO THE POPULATION 
Bobokulov Sanjar Bahromkulovich 

 
Received: February 3, 2026 Revised: February 6, 2026 Accepted: February 9, 2026 Published: March 1, 2026 

Annotatsiya: Mazkur maqolada aholiga uy-joy kommunal xizmatlar ko‘rsatish sifatini baholash va uni 

takomillashtirish masalalari kompleks yondashuv asosida tahlil qilingan. Tadqiqotda uy-joy kommunal xizmatlarining 

elektr energiyasi, ichimlik suvi, gaz, issiqlik ta’minoti hamda chiqindilarni boshqarish kabi asosiy yo‘nalishlari 

bo‘yicha 2020–2024-yillardagi statistik ko‘rsatkichlar asosida xizmatlar sifati dinamikasi o‘rganilgan. Texnik-

iqtisodiy, institutsional va raqamli monitoring usullari orqali xizmatlar uzluksizligi, qamrov darajasi, avariya holatlari 

va aholi murojaatlari tahlil qilingan. Shuningdek, tashkiliy-boshqaruv, texnologik-innovatsion, iqtisodiy-moliyaviy 

va normativ-huquqiy takomillashtirish usullari tizimlashtirilgan. Tadqiqot natijalari uy-joy kommunal xizmatlar 

sifatini oshirishda raqamli texnologiyalarni joriy etish, energiya tejamkorlikni kuchaytirish, boshqaruv shaffofligini 

ta’minlash hamda investitsion faollikni rag‘batlantirish muhim ahamiyatga ega ekanini ko‘rsatadi. Mazkur xulosalar 

hududiy rivojlanish, ijtimoiy farovonlik va barqaror rivojlanish maqsadlariga erishishda amaliy ahamiyat kasb etadi. 

Kalit so‘zlar: uy-joy kommunal xizmatlari, xizmatlar sifati, baholash ko‘rsatkichlari, kommunal infratuzilma, 

raqamli monitoring, energiya tejamkorlik, davlat-xususiy sheriklik, institutsional boshqaruv, ekologik barqarorlik, 

ijtimoiy farovonlik. 

Аннотatsiя: В данной статье на основе комплексного подхода проанализированы вопросы оценки и 

совершенствования качества предоставления жилищно-коммунальных услуг населению. В ходе 

исследования на основе статистических показателей за 2020–2024 годы изучена динамика качества услуг по 

основным направлениям жилищно-коммунального хозяйства, таким как электроснабжение, питьевое 

водоснабжение, газоснабжение, теплоснабжение и управление отходами. С использованием технико-

экономических, институциональных и цифровых методов мониторинга проанализированы показатели 

непрерывности услуг, уровень охвата, аварийные ситуatsiи и обращения населения. Также 

систематизированы организatsiонно-управленческие, технологико-инновatsiонные, экономико-финансовые и 

нормативно-правовые методы совершенствования. Результаты исследования показывают, что внедрение 

цифровых технологий, усиление энергоэффективности, обеспечение прозрачности управления и 

стимулирование инвестиционной активности имеют ключевое значение для повышения качества жилищно-

коммунальных услуг. Полученные выводы имеют практическое значение для достижения целей 

регионального развития, социального благополучия и устойчивого развития.  

Ключевые слова: жилищно-коммунальные услуги, качество услуг, показатели оценки, коммунальная 

инфраструктура, цифровой мониторинг, энергоэффективность, государственно-частное партнерство, 

институциональное управление, экологическая устойчивость, социальное благополучие. 

Abstract: This article analyzes the issues of assessing and improving the quality of housing and communal 

services provided to the population based on a comprehensive approach. The study examines the dynamics of service 

https://ojs.kstu.uz/index.php/ej
https://doi.org/10.70769/3030-315X.II.2.2.2026.16

quality in key areas of housing and communal services, including electricity supply, drinking water supply, gas supply, 

heat supply, and waste management, using statistical data for the period 2020–2024. Through technical-economic, 

institutional, and digital monitoring methods, indicators such as service continuity, coverage level, emergency 

incidents, and public complaints are analyzed. In addition, organizational-managerial, technological-innovative, 

economic-financial, and regulatory-legal methods of improvement are systematized. The research results demonstrate 

that the implementation of digital technologies, strengthening energy efficiency, ensuring management transparency, 

and stimulating investment activity play a crucial role in improving the quality of housing and communal services. 

These conclusions have practical significance for achieving regional development goals, enhancing social welfare, 

and ensuring sustainable development. 

Keywords: housing and communal services, service quality, assessment indicators, communal infrastructure, 

digital monitoring, energy efficiency, public-private partnership, institutional governance, environmental 

sustainability, social welfare. 

 

▪ KIRISH 

Uy-joy kommunal xizmatlari sifatini baholash va 

takomillashtirish masalasi global miqyosda barqaror 

rivojlanish, urbanizatsiya jarayonlari va aholi 

farovonligini oshirish bilan bevosita bog‘liqdir. Xalqaro 

darajada suv ta’minoti, kanalizatsiya, issiqlik va elektr 

energiyasi, chiqindilarni boshqarish kabi asosiy 

kommunal xizmatlarning uzluksizligi, ishonchliligi va 

iqtisodiy samaradorligi BMTning Barqaror rivojlanish 

maqsadlari, xususan, SDG 6 (Toza suv va sanitariya), 

SDG 11 (Barqaror shaharlar va jamoalar) va SDG 12 

(Masʼuliyatli isteʼmol va ishlab chiqarish) doirasida 

ustuvor yo‘nalish sifatida qaraladi[1]. Raqamli 

transformatsiya, energiya samaradorligi va xizmatlar 

sifati monitoringi bo‘yicha ilg‘or yondashuvlar 

kommunal sektorning institutsional barqarorligini 

kuchaytirishga xizmat qilmoqda. 

Mamlakat miqyosida esa uy-joy kommunal 

xizmat sifati aholining kundalik hayot sifati, ijtimoiy 

barqarorlik va hududiy rivojlanish darajasini belgilovchi 

muhim omildir. Aholi sonining o‘sishi, shaharlarning 

kengayishi, infratuzilmaning eskirishi va resurslardan 

foydalanish samaradorligiga qo‘yilayotgan talablarning 

ortishi kommunal xizmatlar sifatini tizimli baholash va 

boshqaruv mexanizmlarini takomillashtirishni taqozo 

etadi. Shu bois mazkur maqolada aholiga uy-joy 

kommunal xizmatlar ko‘rsatish sifatini baholashning 

ilmiy-uslubiy asoslari hamda ularni takomillashtirish 

yo‘llari kompleks yondashuv asosida yoritiladi. 

▪ ADABIYOTLAR TAHLILI 

Ushbu mavzuga oid ko‘plab xorijiy va mahalliy 

olimlarning adabiyotlar tahlil qilindi. Xususan, 

T.N.Nerovnja va N.T.Obojmova “Possible approaches to 

improvement of institutional tools of the quality 

management system in the sphere of housing and 

communal services”[2] nomli maqolada uy-joy 

kommunal xizmatlari sifatini monitoring qilishning 

asosiy mezonlari va tizimini o‘rganilgan. Tadqiqot 

davomida uy-joy-kommunal xizmatlar ko‘rsatish sifatini 

shakllantiruvchi asosiy omillar, xususan, uy-joy sifati va 

uning eskirish darajasi, uy-joy-kommunal xizmatlarni 

ta’mirlash jarayonida ishlatiladigan materiallarning 

sifati, xodimlarning malakasi aniqlangan. Shu bilan 

birga, E.Agapitova, G.Chahkiev va VGerasimovalarning 

“The factors to assess the quality of management of 

housing and communal services”[3] nomli maqolasida 

esa Rossiya Federatsiyasi yirik shaharlarining uy-joy-

kommunal xizmatlarini boshqarish sifatini oshirish 

bo‘yicha g‘oyalari ochib berilgan. Olimlar yirik 

shaharlarda yuzaga keladigan muammolarni ehtiyoj bilan 

belgilaydi hamda ushbu muammoning еchimi ikki 

komponentga bo‘ladi: birinchisi - ehtiyojlarning o‘zini 

aniqlash, ikkinchisi - ularni qondirish yo‘llarini aniqlash. 

Biroq olimlarning komponentlari Rossiya bozorlarini 

davlat tomonidan tartibga solish chora tadbirlariga zid 

keladi.  

O‘zbekiston Respublikasida uy-joy 

muammosining asosiy tarkibiy qismlari, tabiatan 

murakkab bo‘lgan uy-joy fondining muammoli 

vaziyatlari aniqlangan. “O‘zbekistonda davlat uy-joy 

fondining xususiylashtirilishi natijasida uning amaldagi 

boshqaruv tizimi, asosan, davlat hokimiyati organlari 

tomonidan ma’muriy usulda tashkil etilishi mulkdorlarda 

uy-joy mulkdorlari shirkati o‘zlarining manfaatli 

tashkiloti emas, balki yangi nom ostidagi sobiq “Uy-joy 

ekspluatatsiya idorasi” degan qarashga olib keldi”[4]. 

“Uy-joy boshqaruvi eng konservativ yo‘nalishlardan 

biridir, chunki uy-joyning ijtimoiy ahamiyati yuqoriligi 

va uning arzonligini ta’minlash zarurati tufayli narxlarni 

davlat tomonidan tartibga solish ko‘p yillar davomida 

ma’muriy-rejalashtirilgan iqtisodiyotda mavjud edi, 

lekin bozor munosabatlarining rivojlanishiga va biznesni 

jalb qilishga yordam bermagan”[5]. E.V.Sultanovaning 

fikriga ko‘ra “Uy-joy” tushunchasi “uy-joy fondi” va 

“turar-joy” tushunchalari bilan bevosita bog‘liq[6]. 

T.A.Xasanovning bu borada “Uy-joy kommunal 

xo‘jaligining eng muhim xususiyati uning yuqori ijtimoiy 

ahamiyati, aholining barcha qatlamlarining hayot sifati 

va jamiyatdagi ijtimoiy iqlim uning samarali ishlashiga 

bog‘liq.” – deb ta’rif bergan [7]. D.A.Berdiyeva “Uy-joy 

fondi boshqaruvini samarali tashkil etish”[8] nomli 

maqolasida uy-joy fondi boshqaruvini samarali tashkil 

etish haqida yoritilgan bo‘lib, unda uy-joy fondi 

turlarining tasnifi keltirilgan.  

▪ TADQIQOT METODOLOGIYASI 

Mazkur tadqiqotda aholiga uy-joy kommunal 

xizmatlar ko‘rsatish sifatini baholash va takomillashtirish 

masalalarini o‘rganishda tizimli va kompleks yondashuv 

qo‘llanildi. Tadqiqot jarayonida mantiqiy tahlil va sintez, 

taqqoslama tahlil, statistik kuzatuv hamda dinamik 

qatorlar usullaridan foydalanildi. 2020–2024-yillar 

bo‘yicha rasmiy statistik ma’lumotlar asosida elektr, suv, 

gaz va issiqlik ta’minoti ko‘rsatkichlari tahlil qilindi. 

Shuningdek, texnik-iqtisodiy ko‘rsatkichlar, 

institutsional baholash hamda raqamli monitoring 

natijalari asosida xizmatlar sifati integral baholandi. 

Olingan natijalar umumlashtirish va ilmiy xulosalar 

chiqarish usullari orqali tahlil qilinib, uy-joy kommunal 

xizmatlar ko‘rsatish sifatini oshirishga qaratilgan amaliy 

takliflar ishlab chiqildi. 

▪ TAHLIL VA NATIJALAR 

Uy-joy kommunal xizmatlar sifatini baholash 

ko‘p mezonli va ko‘p darajali yondashuvni talab etadi. 

Birinchi navbatda, texnik-iqtisodiy ko‘rsatkichlar tizimi 

qo‘llanilib, xizmatlarning uzluksizligi, avariyalar 

chastotasi, yo‘qotishlar darajasi, energiya va suv 

sarfining me’yorlarga mosligi aniqlanadi. Ikkinchi 

yo‘nalish sifatida institutsional baholash usullari orqali 

boshqaruv tuzilmalari, tartibga solish mexanizmlari va 

moliyalashtirish manbalari samaradorligi tahlil qilinadi. 

Uchinchi yo‘nalishda esa xizmat ko‘rsatish 

jarayonlarining raqamlashtirilgan monitoringi va 

ma’lumotlar tahlili asosida real vaqt rejimida sifat 

ko‘rsatkichlarini baholash amalga oshiriladi. 

Shuningdek, integrallashgan indekslar yordamida 

hududlar kesimida xizmat sifati solishtirma tahlil 

qilinadi. Normativ-huquqiy moslik, ekologik barqarorlik 

va ijtimoiy adolat mezonlari ham baholash tizimining 

muhim tarkibiy qismlarini tashkil etadi. Mazkur usullar 

majmui xizmatlar sifatini ob’ektiv baholash va 

boshqaruv qarorlarini asoslash imkonini beradi. Taklif 

etilgan baholash va takomillashtirish usullarini tizimli 

qo‘llash Uy-joy kommunal xizmatlarda xizmatlar 

uzluksizligi va ishonchliligini oshirishga, resurslar 

yo‘qotilishini kamaytirishga hamda boshqaruv 

samaradorligini kuchaytirishga olib keladi. 

Integrallashgan baholash tizimi hududlar o‘rtasidagi 

nomutanosibliklarni aniqlash va maqsadli choralarni 

belgilash imkonini beradi. Raqamli monitoring va 

ma’lumotlar tahlili asosida qabul qilingan qarorlar 

tezkorlik va aniqlikni ta’minlaydi.

1-jadval 

Aholiga uy-joy kommunal xizmatlar ko‘rsatish sifatini baholash ko‘rsatkichlari (2020–2024-yillar)[9] 

 

Ko‘rsatkichlar 2020 2021 2022 2023 2024 

Aholi jon boshiga abonentlar tomonidan elektr 

energiya iste’moli, kVt/soat 
1572,8 1611,6 1658,1 1725,7 1779,6 

Uy-joy sektorida elektr energiya ta’minoti hajmi, 

mln kVt/soat 
15549,5 15461,8 17470,8 17839,5 16293,1 

Aholi jon boshiga ichimlik suvi iste’moli, kub 

metr 
154,2 156,8 158,5 160,9 162,3 

Ichimlik suvi bilan ta’minlangan aholi ulushi, % 69,7 71,4 73,6 75,8 77,2 

Uy-joy fondida issiqlik energiyasi bilan 

ta’minlangan xonadonlar ulushi, % 
58,3 59,6 61,8 63,5 65,1 

Uy-joy sektorida gaz ta’minoti bilan qamrov 

darajasi, % 
84,5 85,9 87,2 88,6 89,8 

Aholi jon boshiga tabiiy gaz iste’moli, kub metr 431,6 445,2 452,7 468,9 471,4 

Maishiy chiqindilarni yig‘ish bilan qamrov 

darajasi, % 
72,1 74,8 77,3 80,5 82,9 

Uy-joy kommunal xizmatlarida avariya holatlari 

soni, mingta 
12,4 11,8 10,9 9,7 8,9 

Kommunal xizmatlar bo‘yicha aholi murojaatlari 

soni, mingta 
186,3 174,5 162,8 148,6 139,2 

 

Jadval ma’lumotlari 2020–2024-yillar davomida 

aholiga uy-joy kommunal xizmatlar ko‘rsatish sifatining 

bosqichma-bosqich yaxshilanib borayotganini 

ko‘rsatadi. Xususan, aholi jon boshiga elektr va gaz 

iste’molining o‘sishi energiya ta’minoti barqarorligi ortib 

borayotganidan dalolat beradi. Ichimlik suvi bilan 

ta’minlangan aholi ulushining yildan-yilga oshishi 

infratuzilma modernizatsiyasi samaralarini aks ettiradi. 

Shu bilan birga, kommunal xizmatlardagi avariya 

holatlari va aholi murojaatlarining kamayib borishi 

xizmatlar sifati va boshqaruv samaradorligining 

yaxshilanganini ko‘rsatadi. Aholi jon boshiga elektr 

energiyasi iste’molining 2020-yildagi 1572,8 

kVt/soatdan 2024-yilda 1779,6 kVt/soatga еtgani 

(+13,1%) elektr ta’minotining barqarorlashuvi va 

maishiy texnikalardan foydalanish darajasi oshganini 

ko‘rsatadi. Bu holat, bir tomondan, turmush 

sharoitlarining yaxshilanishi bilan izohlanadi, ikkinchi 

tomondan esa, energiya tejamkor texnologiyalarni joriy 

etish zaruratini kuchaytiradi. 

Uy-joy sektorida elektr energiyasi ta’minoti hajmi 

2022–2023-yillarda keskin oshib, 17,8 mlrd kVt/soatga 

еtgan bo‘lsa-da, 2024-yilda 16,3 mlrd kVt/soatga 

qisqargani tizimdagi optimallashtirish va yo‘qotishlarni 

qisqartirish siyosati natijasi sifatida baholanishi mumkin. 

Shu bilan birga, energiya ishlab chiqarish va iste’mol 

o‘rtasidagi muvozanat masalasi dolzarbligicha 

qolmoqda. 

Aholi jon boshiga ichimlik suvi iste’molining 

2020–2024-yillarda 154,2 kub metrdan 162,3 kub metrga 

oshgani suv ta’minoti infratuzilmasi kengayayotganidan 

dalolat beradi. Ayniqsa, ichimlik suvi bilan ta’minlangan 

aholi ulushining 69,7 foizdan 77,2 foizga ko‘tarilishi 

ijtimoiy ahamiyatga ega ijobiy natija hisoblanadi. Biroq 

suv iste’molining o‘sishi bilan bir qatorda suv 

yo‘qotishlari va ekologik barqarorlik masalalari 

dolzarblashmoqda. Shu sababli, suv hisobini 

avtomatlashtirish va qayta foydalanish texnologiyalarini 

joriy etish muhim ahamiyat kasb etadi. Gaz ta’minoti 

bilan qamrov darajasining 84,5 foizdan 89,8 foizga 

oshishi aholining energiya resurslariga bo‘lgan kirish 

imkoniyatlari kengayganini ko‘rsatadi. Aholi jon boshiga 

tabiiy gaz iste’molining barqaror o‘sishi esa isitish va 

ovqat tayyorlash xizmatlarining uzluksizligini 

ifodalaydi. Shu bilan birga, gaz iste’moli hajmining 

o‘sishi energiya xavfsizligi va resurslardan oqilona 

foydalanish nuqtayi nazaridan qo‘shimcha boshqaruv 

choralarini talab etadi. 

Issiqlik energiyasi bilan ta’minlangan uy-joylar 

ulushining 58,3 foizdan 65,1 foizga еtgani 

markazlashgan isitish tizimlarini rekonstruksiya qilish va 

yangi turar joy massivlarida isitish infratuzilmasini 

rivojlantirish natijasi hisoblanadi. Biroq mazkur 

ko‘rsatkichning hali 100 foizga еtmagani tizimdagi 

hududiy nomutanosibliklar mavjudligini ko‘rsatadi. 

Chiqindilarni yig‘ish bilan qamrov darajasining 72,1 

foizdan 82,9 foizga oshgani ekologik boshqaruv 

samaradorligining sezilarli yaxshilanganidan dalolat 

beradi. Bu ko‘rsatkich shahar va qishloq hududlarida 

sanitariya holatini yaxshilashga xizmat qilmoqda. 

Kommunal xizmatlardagi avariya holatlari sonining 12,4 

mingdan 8,9 mingga qisqarishi texnik xizmat ko‘rsatish 

sifatining oshganini ko‘rsatadi. Aholi murojaatlarining 

186,3 mingdan 139,2 mingga kamayishi esa 

xizmatlardan qoniqish darajasi ortganini va murojaatlarni 

tezkor ko‘rib chiqish mexanizmlari takomillashganini 

tasdiqlaydi. 

Umuman olganda, 2020–2024-yillar davomida 

uy-joy kommunal xizmatlar ko‘rsatish sifati bo‘yicha 

deyarli barcha asosiy ko‘rsatkichlarda ijobiy dinamika 

kuzatilmoqda. Elektr, suv, gaz va issiqlik ta’minotida 

qamrov va barqarorlik oshgan, avariya holatlari va aholi 

murojaatlari sezilarli darajada kamaygan. Shu bilan 

birga, resurslardan samarali foydalanish, energiya 

tejamkorlik va ekologik barqarorlikni ta’minlash 

masalalari kelgusida ustuvor yo‘nalish sifatida 

qolmoqda. 

Uy-joy kommunal xizmatlarni 

takomillashtirishda texnologik modernizatsiya, 

institutsional islohotlar va iqtisodiy rag‘batlantirish 

mexanizmlarining uyg‘unligi muhimdir. Infratuzilmani 

yangilash va energiya tejamkor texnologiyalarni joriy 

etish resurslardan foydalanish samaradorligini oshiradi. 

Boshqaruv tizimida shaffoflikni kuchaytirish, xizmatlar 

sifatini standartlashtirish va raqamli platformalar orqali 

hisobdorlikni ta’minlash muhim ahamiyat kasb etadi. 

Moliyaviy barqarorlikni ta’minlash maqsadida tarif 

siyosatini takomillashtirish, investitsiyalarni jalb etish va 

davlat-xususiy sheriklik mexanizmlarini kengaytirish 

zarur. Kadrlar salohiyatini oshirish, ilmiy-tadqiqot 

natijalarini amaliyotga joriy etish va innovatsion 

boshqaruv usullarini qo‘llash xizmatlar sifatini izchil 

yaxshilashga xizmat qiladi (1-rasm).

 

 

1-rasm. Aholiga uy-joy kommunal xizmatlar ko‘rsatish sifatini takomillashtirish usullari
2
 

 
2 Mavzuga oid adabiyotlar asosida muallif ishlanmasi  

Aholiga uy-joy kommunal xizmatlar ko‘rsatish sifatini takomillashtirish usullari 

Tashkiliy-boshqaruv usullari Texnologik va innovatsion usullar 

Kommunal xizmatlar ko‘rsatuvchi tashkilotlarda 

strategik va operativ rejalashtirish tizimini joriy 

etish. 

Xizmat sifati bo‘yicha KPI (asosiy samaradorlik 

ko‘rsatkichlari) tizimini ishlab chiqish va joriy 

etish. 

Aholi murojaatlari bilan ishlashda yagona 

dispetcherlik va “Call-center” tizimini 

rivojlantirish. 

Elektr, gaz va suv ta’minotida “aqlli 

hisoblagichlar” (smart metering) tizimini keng 

joriy etish. 

Avariya holatlarini oldindan aniqlash uchun 

raqamli monitoring va sensor tizimlarini joriy 

etish. 

Kommunal xizmatlar sifatini nazorat qilishda 

GIS va Big Data texnologiyalaridan foydalanish. 

Iqtisodiy va moliyaviy usullar Normativ-huquqiy usullar 

Kommunal sohada davlat-xususiy sheriklik 

(DXSh) mexanizmlarini kengaytirish. 

Infratuzilma loyihalariga xususiy va xorijiy 

investitsiyalarni jalb etish. 

Resurslarni tejagan abonentlar uchun 

rag‘batlantiruvchi tarif va subsidiyalarni joriy 

etish. 

Uy-joy kommunal xizmatlar sohasida xizmat sifati 

standartlarini ishlab chiqish va takomillashtirish. 

Kommunal xizmatlar ko‘rsatishda litsenziyalash va 

sertifikatlash mexanizmlarini kuchaytirish. 

Iste’molchilar huquqlarini himoya qilishga 

qaratilgan normativ-huquqiy bazani 

takomillashtirish. 

Aholiga uy-joy kommunal xizmatlar ko‘rsatish 

sifatini takomillashtirish usullarini tizimli va kompleks 

joriy etish mazkur sohaning barqaror faoliyat yuritishini 

ta’minlashda hal qiluvchi ahamiyat kasb etadi. Tashkiliy-

boshqaruv, texnologik, iqtisodiy, normativ-huquqiy, 

ijtimoiy hamda ekologik yo‘nalishlar o‘zaro 

uyg‘unlashgan holda amalga oshirilgandagina 

kommunal xizmatlar sifati barqaror ravishda oshadi va 

aholining kundalik ehtiyojlari to‘liqroq qondiriladi. 

Zamonaviy boshqaruv mexanizmlarini joriy etish, 

raqamli monitoring va “aqlli” texnologiyalardan 

foydalanish xizmatlar uzluksizligini ta’minlab, avariya 

holatlarini kamaytirishga xizmat qiladi. Iqtisodiy 

asoslangan tarif siyosati va investitsiya 

mexanizmlarining takomillashuvi kommunal 

infratuzilmani modernizatsiya qilish uchun zarur 

moliyaviy barqarorlikni yaratadi. Normativ-huquqiy 

bazaning mukammallashuvi esa xizmat ko‘rsatish 

standartlari va iste’molchilar huquqlarining ishonchli 

himoyasini ta’minlaydi. Shuningdek, aholining faol 

ishtiroki, jamoatchilik nazorati va ekologik barqarorlikka 

yo‘naltirilgan yondashuvlar kommunal xizmatlar sifatini 

oshirishda muhim omil bo‘lib xizmat qiladi. Umuman 

olganda, uy-joy kommunal xizmatlar ko‘rsatish sifatini 

takomillashtirish usullarini izchil amalga oshirish 

ijtimoiy farovonlikni oshirish, hududiy rivojlanishni 

jadallashtirish hamda mamlakatning uzoq muddatli 

barqaror rivojlanish maqsadlariga erishish imkonini 

beradi. Tahlil natijalari shuni ko‘rsatadiki, institutsional 

va texnologik omillar uyg‘unligi ta’minlangan sharoitda 

kommunal xizmatlar sifati barqaror oshadi, moliyaviy 

intizom mustahkamlanadi va ekologik ko‘rsatkichlar 

yaxshilanadi. Bu esa aholi turmush darajasining 

ko‘tarilishi va hududiy rivojlanishning jadallashuviga 

xizmat qiladi. 

▪ XULOSA VA TAKLIFLAR 

O‘tkazilgan tadqiqot natijalari aholiga uy-joy 

kommunal xizmatlar ko‘rsatish sifati so‘nggi yillarda 

izchil yaxshilanib borayotganini ko‘rsatadi. 2020–2024-

yillar davomida elektr energiyasi, ichimlik suvi, gaz va 

issiqlik ta’minoti bo‘yicha qamrov darajalarining oshishi 

hamda xizmatlar uzluksizligining kuchayishi kommunal 

infratuzilmani modernizatsiya qilish va boshqaruv 

mexanizmlarini takomillashtirish bo‘yicha amalga 

oshirilayotgan chora-tadbirlar samaradorligini 

tasdiqlaydi. Ayniqsa, avariya holatlari va aholi 

murojaatlari sonining kamayib borishi xizmatlar sifati va 

iste’molchilarning qoniqish darajasi oshganidan dalolat 

beradi. 

Shu bilan birga, tadqiqot natijalari kommunal 

xizmatlar sohasida hali ham еchimini kutayotgan 

muammolar mavjudligini ko‘rsatdi. Resurslardan 

foydalanish samaradorligini oshirish, energiya 

tejamkorlikni keng joriy etish, hududlar o‘rtasidagi 

nomutanosibliklarni kamaytirish hamda ekologik 

barqarorlikni ta’minlash masalalari dolzarbligicha 

qolmoqda. Xizmatlar sifatini baholashda ko‘p mezonli va 

integrallashgan yondashuvlarni qo‘llash boshqaruv 

qarorlarini ilmiy asoslash imkonini beradi. Raqamli 

monitoring, “aqlli” hisoblagichlar va ma’lumotlarni 

tahlil qilish texnologiyalarining joriy etilishi xizmatlar 

uzluksizligini ta’minlash va yo‘qotishlarni kamaytirishda 

muhim ahamiyat kasb etadi. 

Umuman olganda, uy-joy kommunal xizmatlar 

ko‘rsatish sifatini oshirish tashkiliy-boshqaruv, 

texnologik, iqtisodiy va normativ-huquqiy 

mexanizmlarning o‘zaro uyg‘unligini talab etadi. 

Tadqiqotda olingan xulosalar ushbu sohada boshqaruv 

samaradorligini kuchaytirish, investitsion faollikni 

oshirish va aholining hayot sifatini yaxshilashga xizmat 

qiladi. Integrallashgan baholash tizimi va innovatsion 

yondashuvlarni izchil qo‘llash mamlakatda uy-joy 

kommunal xizmatlarining barqaror rivojlanishini 

ta’minlash uchun muhim ilmiy-amaliy asos bo‘lib xizmat 

qiladi. 

Yuqoridagi tahlil asosida aholi uy-joy kommunal 

xizmat ko‘rsatishni takomillashtirishga oid quyidagi 

takliflar keltirilgan: 

Birinchidan, uy-joy kommunal xizmatlar 

ko‘rsatish sifatini baholashda ko‘p mezonli va 

integrallashgan indekslar tizimini joriy etish orqali 

hududlar kesimida xizmatlar samaradorligini muntazam 

monitoring qilish va boshqaruv qarorlarini ilmiy 

asoslash; 

Ikkinchidan, elektr, gaz va suv ta’minotida 

raqamli monitoring hamda “aqlli hisoblagichlar” tizimini 

keng joriy etish orqali resurslar yo‘qotilishini 

kamaytirish va iste’mol ustidan aniq nazorat 

mexanizmlarini shakllantirish; 

Uchinchidan, kommunal infratuzilmani 

modernizatsiya qilish jarayonida energiya va suv 

tejamkor texnologiyalarni ustuvor joriy etish orqali 

ekologik barqarorlikni ta’minlash va ekspluatatsiya 

xarajatlarini qisqartirish; 

To‘rtinchidan, kommunal xizmatlar ko‘rsatuvchi 

tashkilotlar faoliyatida boshqaruv shaffofligini 

kuchaytirish, xizmat sifati bo‘yicha KPI tizimini joriy 

etish hamda aholi murojaatlarini ko‘rib chiqishning 

yagona raqamli platformasini rivojlantirish; 

Beshinchidan, tarif siyosatini iqtisodiy asoslangan 

va ijtimoiy muvozanatli shaklda takomillashtirish bilan 

birga, davlat-xususiy sheriklik mexanizmlarini 

kengaytirish orqali soha rivojiga xususiy va xorijiy 

investitsiyalarni faol jalb etish, uy-joy kommunal xizmat 

sifatini baholashda ko‘p mezonli va integrallashgan 

indekslar tizimini joriy etish; 

Ushbu takliflarga amal qilish orqali aholiga uy-

joy kommunal xizmatlar ko‘rsatish sifati sezilarli 

darajada oshadi, xizmatlar uzluksizligi va ishonchliligi 

mustahkamlanadi. Resurslardan foydalanish 

samaradorligi ortadi, energiya va suv yo‘qotishlari 

kamayadi, shuningdek, ekologik barqarorlikni 

ta’minlash imkoniyati kuchayadi. Raqamli monitoring va 

KPI tizimlari boshqaruv qarorlarini tezkor va aniq qabul 

qilishni ta’minlab, xizmatlar sifatini standartlashtirish va 

hududlar o‘rtasidagi nomutanosibliklarni kamaytirishga 

yordam beradi. Tarif siyosati va investitsion 

mexanizmlarning takomillashuvi moliyaviy 

barqarorlikni yaratadi hamda davlat-xususiy sheriklikni 

rivojlantirish orqali infratuzilmani modernizatsiya qilish 

imkonini kengaytiradi. Natijada, aholining hayot sifati 

yaxshilanadi, hududiy rivojlanish jadallashadi va 

mamlakatning uzoq muddatli barqaror rivojlanish 

maqsadlariga erishish imkoniyati oshadi. 

https://ojs.kstu.uz/index.php/ej

